
Часці 83-ай гвардзейскай стралковай дывізіі пад камандаваннем генерала Вараб’ёва занялі 

зыходныя пазіцыі ля возера Езярышча ў другой палове кастрычніка. Пасля пачатку наступлення 

толькі ў сярэдзіне дня 14 снежня разам з 1-ым танкавым корпусам дывізія была ўведзена ў прарыў 

для развіцця поспеху 84-ай гвардзейскай стралковай дывізіі. Прасоўваючыся на паўночны захад, 

часці дывізіі вызвалілі вёскі Кайкі, Сучкі, Старыкі, Траццякі, Лапцёўку. Асабліва жорсткі бой ішоў за 

вёску Лапцёўка. Тры дні 3-ці батальён пад камандаваннем гвардыі старшага лейтэнанта Волкава з 

248-га стралковага палка вёў упарты бой з фашыстамі. На подступах да пазіцый батальёна ляжала 

некалькі сот забітых намецкіх салдат і афіцэраў. У гэтым баі былі захоплены 52 гарматы, 19 

мінамётаў, 223 кулямёты, 1001 вінтоўка, 15 тысяч снарадаў, 118 аўтамашын, 272 павозкі, 197 коней. 

За гэта цяжкае сражэнне многім гвардзейцам тут жа, на полі бою, былі ўручаны ўрадавыя 

ўзнагароды. Першымі ў злучэнні былі ўдастоены Ордэна Славы III ступені, ўведзенага 8 лістапада 

1943 г.: яфрэйтар Аўдзееў Рыгор Андрыянавіч, радавы Уласаў Іван Дзмітрыевіч, сяржант Вараб’ёў 

Віктар Іванавіч, радавы Лемкін Іван Максімавіч, радавы Паграбняк Андрэй Іванавіч, старшына 

Прошын Аляксей Мікалаевіч, радавы Раманаў Сяргей Рыгоравіч, старшы сяржант Скрабін Павел 

Сцяпанавіч, радавы Фінагенаў Віктар Аляксандравіч, старшы сяржант Цыбулька Рыгор Іванавіч. 

ЗА ГАРАДОК 

 

Увосень 1943 года, пасля завяршэння Курска -Арлоўскай аперацыі, нашу 11-ую 

гвардзейскую армію накіравалі ў раён Вялікія Лукі – Невель. 

У пачатку снежня сканцэнтраваліся на пярэднім краі абароны ворага ля вескі 

Жукава. Вывучыўшы характар абароны праціўніка, у  другой дэкадзе снежня часці перайшлі 

ў наступленне. Артылерыйскую падрыхтоўку правялі паспяхова. Пяхота з ходу захапіла 

пярэдні край абароны фашыстаў. На другі дзень наступлення перасеклі аўтамагістраль 

Невель – Віцебск і захапілі населеныя пункты Кайкі, Студзёнку. 

На досвітку стралковы батальён, які падтрымлівала і суправаджала наша батарэя, 

заняў вёску Лапцёўка. Раптам з лесу, паўночней Лапцёўкі, пачалі выходзіць 

падраздзяленні праціўніка, да тысячы салдат з бронетранспарцёрамі, аўтамашынамі, 

мінамётамі. Адкрыўшы з усіх відаў зброі інтэнсіўны агонь па батальёну, немцы пайшлі ў 

атаку на Лапцёўку. Я па рацыі выклікаў камандны пункт свайго артпалка, далажыў 

абстаноўку. Усе батарэі палка на прыдзельных скарасцях пачалі пад'язджаць з вёскі і з 

ходу грамілі ворага. А тыя батарэі, якія знаходзіліся на агнявых пазіцыях, вялі агонь па 

ворагу з дапамогай маёй карактыроўкі. Хутка запылалі варожыя аўтамашыны, 

бронетранспарцёры. Каля 500 трупаў фрыцаў ляжалі на вуліцах вёскі. Захоплена многа 

салдат у палон і трафеяў.  

Так маленькая лясная вёска Лапцёўка стала арэнай такой жорсткай схваткі! Затым 

з баямі мы прасоўваліся па маршруту Ключ – Ерахі – Віраўля, а ў сярэдзіне снежня 

ўшчыльную падыйшлі да Гарадка. 

У баях за Гарадок воіны нашай батарэі праявілі ўпартасць і гераізм. Пры штурме 

горада я быў паранены і эвакуіраван для лячэння ў сваё роднае Езярышча. 3 жалем 

успамінаю воінаў, якія аддалі сваё жыццё за вызваленне Гарадоцкага раёна. Загінуў 

гвардыі палкоўнік Еўтушэнка. Амаль два гады ён камандваў нашым гвардзейскім 

артылерыйскім палком. Яго выхаванцы-артылерысты, у тым ліку быў і я, з баямі прайшлі ў 

1944–1945 гадах з раёна ўсходней Віцебска па маршруту Барысаў – Лагойск – Маладзечна. 

Вызвалялі Літву, штурмавалі Кенігсберг, Пілау. Многія воіны аддалі сваё жыццё на гэтым 

цяжкім шляху. 

былы камандзір батарэі 

